
	“ԱրմենՏել” ՓԲԸ կարիքների համար 5 տարի ժամկետով շարժական ԵՎ ֆիքսված ցանցերի շահագործման հետ կապված ծառայությունների մատակարարի մրցակցային ընտրության գործընթացի մասնակիցների ցուցակի ձեվավորմանն ուղղված Բաց որակավորում /

ОТКРЫТАЯ КВАЛИФИКАЦИЯ СРОКОМ НА 5 ЛЕТ, НАПРАВЛЕННАЯ НА ФОРМИРОВАНИЕ СПИСКА УЧАСТНИКОВ ПРОЦЕДУРЫ КОНКУРЕНТНОГО ВЫБОРА ПОСТАВЩИКА УСЛУГ, СВЯЗАННЫХ С ЭКСПЛУАТАЦИЕЙ МОБИЛЬНОЙ И ФИКСИРОВАННОЙ СЕТЕЙ  ДЛЯ НУЖД ЗАО “АРМЕНТЕЛ”
	Պարզաբանումներ` գնման փաստաթղթերի վերաբերյալ/Уточнение относительно закупочных документов


ՊԱՐԶԱԲԱՆՈՒՄ 1/
Уточнение 1

· “ԱրմենՏել” ՓԲԸ կարիքների համար 5 տարի ժամկետով շարժական և ֆիքսված ցանցերի շահագործման հետ կապված ծառայությունների մատակարարի մրցակցային ընտրության գործընթացի մասնակիցների ցուցակի ձևավորմանն ուղղված Բաց որակավորման շրջանակներում որակավորման տեղեկատվության էլեկտրոնային փաթեթները հարկավոր է ներկայացնել մինչ 16:00 01.02.2017 (տեղական ժամանակ): / В рамках Открытой квалификации сроком на 5 лет, направленной на формирование списка участников этапа конкурентного выбора поставщиков услуг, связанных с эксплуатацией мобильной и фиксированной сетей для нужд ЗАО “АрменТел” электронные пакеты квалификационной информации необходимо предоставить в срок до  16:00 01.02.2017 (время местное).
· Ստորև կցվում է “համաձայնություն/անհամաձայնություն նախագծի հիմնական պահանջներին” փաստաթղթի հայերեն տարբերակը: / Ниже прилагается документ “согласие/несогласие с основными требованиями к проекту” на армянском языке.

Խնդրում ենք որակավորման տեղեկատվության էլեկտրոնային փաթեթը ներկայացնելիս հաշվի առնել վերոնշյալ պարզաբանումը: / Просьба при предоставлении электронного пакета квалификационной информации учесть выше указанное пояснение.
Draft 1.0 : Dated 061215                                                                                                 [image: logo]







Առաջին գծի սպասարկման (FLM) Նախագիծ - Առաջարկների հրավեր

ՀԻՄՆԱԿԱՆ ԿՈՄԵՐՑԻՈՆ ՊԱՀԱՆՋՆԵՐ

ԱՌԱՋԻՆ ԳԾԻ ՍՊԱՍԱՐԿՄԱՆ (FML) Նախագիծ (Հայաստան). հիմնական կոմերցիոն պահանջներ



Մասնակիցները պետք է նշեն, թե որքանով են համապատասխանում ներքոհիշյալ աղյուսակում ներկայացված յուրաքանչյուր պահանջին՝ համապատասխանաբար ՛՛այո՛՛ կամ ՛՛ոչ՛՛ նշումը կատարելով աջակողմյան սյունակում: 

Ցանկացած մեկնաբանություն կամ հրաժարման մասին գրառում, որը կավելացվի պատասխանների սյունակում, դիտարկվում է որպես անհամապատասխանության մասին ՛՛ոչ՛՛ նշում: 

Ցանկացած ընդհանրացնող բնույթի մեկնաբանություն կամ վերապահման մասին նշում, որը կկատարվի տվյալ փաստաթղթում, կհանգեցնի ամբողջ փաստաթուղթը որպես պահանջներին անհամապատասխան համարելուն: 

Նշված պահանջներին չհամապատասխանելը հաշվի կառնվի և ազդեցություն կունենա գնահատման, ինչպես նաև գնման միջոցառման  հաղթող մասնակցի ընտրության համար, ինչպես նաև կարող են առաջադրվել էական պահանջներ, մինչև որևէ առաջարկի ընդունում:  

Այս փաստաթղթում նշված ՛՛Մատակարարն՛՛ այն ընկերությունն է, որի հետ կնքվում է ծառայությունների մատուցման պայմանագիր՝ մատակարարի ընտրության գործընթացի ավարտից հետո:

Մասնակիցը չպետք է վիճարկի ծառայությունների մատուցման Պայմանագրի որևիցե դրույթ, որն արտացոլում է սույն փաստաթղթում նկարագրված պահանջները, և որի դիմաց համապատասխանության մասով կատարվել է ՛՛այո՛՛ նշումը: ՛՛Այո՛՛ նշումները տեղ են գտնելու ծառայությունների մատուցման պայմանագրում ՛՛ԱրմենՏել՛՛ ՓԲ Ընկերության (հետագա տեքստում՝ Պատվիրատու) բացարձակ հայեցողությամբ: Այն դեպքերում, երբ մասնակիցը երբևէ կդրսևորի հիմնական կոմերցիոն և պայմանագրային պահանջների վերաբերյալ իր իսկ կողմից կատարված նշումներին անհամապատասխան վարքագիծ, Պատվիրատուն իրավասու է դադարեցնել այդ մասնակցի հետագա մասնակցությունը մատակարարի ընտրության գործընթացում:

Այս փաստաթուղթը սպառիչ չէ և Պատվիրատուն ցանկացած ժամանակ կարող է նշել լրացուցիչ պահանջներ մատակարարի ընտրության գործընթացի կամ ծառայությունների մատուցման պայմանագրի շուրջ բանակցությունների ընթացքում :


Մաս Ա: Էական նշանակություն ունեցող պահանջներ

		#

		Թեմա/ Ենթավերնագիր

		Պատվիրատուի պահանջները

		Համապա-տասխանում է՝ (Այո/Ոչ)



		Անցում և տրանսֆորմացիա



		1. ա)

		Անցում –հիմնական սկզբունքները



		Մատակարարը ստանձնում է Պատվիրատուի ցանցի սպասարկման գործընթացները` շահագործում, սպասարկում, տարածքների/հարթակների սպասարկում և այլ սահմանված աշխատանքների կատարումը, որոնք առավել մանրամասն նկարագրված են գնման փաստաթղթերում և կից հավելվածներում՝ փուլային ՛՛հանձնում-ընդունում՛՛ անցումային մոդելի հիման վրա, որը կիրականացվի մարզ-առ-մարզ հիմունքով՝ ըստ փուլերի և այդ փուլերի կատարման  ժամանակացույցի, որոնք կնախապատրաստվեն Մատակարարի և կհաստատվեն Պատվիրատուի կողմից: Մատակարարը պետք է ապահովի սահուն անցում, որը չի խաթարի Պատվիրատուի ընթացիկ ծրագրերի և գործառնությունների բնականոն ընթացքը:

Անցման համար կիրառելի են հետևյալ հիմնական սկզբունքները. 

· Անցումային փուլերը, եթե չկա այլ գրավոր համաձայնեցում Պատվիրատուի հետ, չպետք է տևեն 2 (երկու) ամսից ավելի (բացառությամբ այն դեպքերի, երբ դա սահմանված է գործող օրենսդրությամբ, որտեղ անցումային փուլը ներառում է աշխատակազմի տեղափոխումը): Այդուհանդերձ, Մատակարարը պետք է գործադրի բոլոր ջանքերը անցումային փուլը հնարավորինս արագ ավարտելու ուղղությամբ և ոչ ուշ, քան ծառայությունների մատուցման պայմանագրում սահմանված ժամկետում: 

· Անցումային պլանը պետք է հստակ սահմանի այն ամսաթիվը, որից սկսած Մատակարարը կստանձնի որոշակի ծառայությունների մասով դրանց գործարկման պատասխանատվությունը:

· Ծառայությունների մատուցումը սկսելու  համապատասխան ամսաթվից Մատակարարը լիակատար պատասխանատվություն է կրում իրեն փոխանցված Ծառայությունների համար:

· Անցումային փուլի ընթացքում Մատակարարը պետք է երաշխավորի ընթացիկ կառավարվող ծառայության մատուցման որակի պահպանումը (համաձայն ՛՛ԱրմենՏել՛՛ ՓԲԸ-ի կողմից հաստատված բեյսլայնի) տրանսֆորմացիայի/անցման ընթացքում, որտեղ ՛՛ընթացիկ՛՛ ծառայությունների որակ նշանակում է ծառայությունների այն որակը, որը եղել է անցումային փուլը սկսելուց անմիջապես առաջ: 

· Անցումային փուլի ընթացքում ամբողջ պատասխանատու անձնակազմը, ակտիվները և գործող պայմանագրերը կփոխանցվեն Մատակարարին ՛՛ԱրմենՏել՛՛ ՓԲԸ-ի կամ համապատասխան երրորդ անձի կողմից (այն դեպքերում, երբ ակտիվները շահագործվում են այլ մատակարարների կողմից):  

		



		բ)

		Ակտիվների փոխանցումը

		Աշխատակազմին վերաբերող բոլոր ակտիվները (օրինակ՝ ավտոմեքենաներ, գործիքներ, , մագլցելու համար նախատեսված հարմարանքներ և այլն) կփոխանցվեն Մատակարարին իրենց բալանսային արժեքով, բացի ավտոմեքենաներից, որոնք կփոխանցվեն համաձայն շուկայական արժեքի, եթե այլ բան համաձայնեցված չէ ՛՛ԱրմենՏել՛՛ ՓԲ ընկերության հետ: 

Ծառայությունների մատուցման պայմանագրի գործողության մեջ մտնելու ամսաթվից Մատակարարը լրիվ պատասխանատվություն է կրում ծախսվող նյութերի կառավարման (բայց ոչ սեփականության տիրապետման) համար: Մատակարարը պատասխանատու է  Մատակարարի կամ նրա հետ աֆիլիացված ընկերությունների կողմից արտադրվող կամ վաճառվող և ակտիվների հաշվապահական հաշվեկշռում գրանցված ցանկացած պահեստամասեր/պահուստային ապրանքների համար: Եթե այլ բան պայմանավորված չէ ՛՛ԱրմենՏել՛՛ ՓԲԸ-ի հետ, Մատակարարն ՛՛ԱրմենՏել՛՛ ՓԲԸ-ին կվճարի այդպիսի փոխանցված պահեստամասերի/պահուստային ապրանքների շուկայական գինը:    

		



		գ)

		Երրորդ կողմի պայմանագրերի փոխանցումը

		Գնման առաջարկի շրջանակներում համարվում է, որ փոխանցման ենթակա են այն բոլոր պայմանագրերը, որոնք ՛՛ԱրմենՏել՛՛ ՓԲԸ-ն դիտարկում է՝ որպես փոխանցվող պայմանագրեր: Այդուհանդերձ, ՛՛ԱրմենՏել՛՛ ՓԲԸ-ն մտադրված է ընտրված Մատակարարի հետ միասին ուսումնասիրել երրորդ կողմի հետ պայմանագրերը՝ սահմանելու համար համապատասխան մոտեցում/անհրաժեշտ փոփոխություն՝ նպատակ ունենալով նվազագույնի հասցնել, և որտեղ հնարավոր է, խուսափել ցանկացած տեսակի անբարենպաստ ազդեցությունից իր ընթացիկ ծրագրերի և գործունեության վրա: Մատակարարին չեն վճարվելու փոխանցված պայմանագրերի շրջանակներում կատարվող որևէ վճարումների համար լրացուցիչ հավելավճարներ, որոնք կհամարվեն անցումային ծախսեր: 

		



		Մոտեցումը վճարումների/գների  նկատմամբ



		2. 

		Տարադրամ

		Բոլոր գները նշվելու են ՀՀ դրամով:

		



		3. 

		Նվազագույն եկամուտի  բացակայության պարտավորություն

		՛՛ԱրմենՏել՛՛ ՓԲԸ-ի կողմից նվազագույն եկամուտի երաշխիք չի տրվելու: Եկամուտի ցանկացած կանխատեսումներ, որոնք տեղ են գտել Բաց Որակավորման փաստաթղթերում կամ տրամադրված են գնման գործընթացի շրջանակներում, կրում են զուտ տեղեկատվական բնույթ:. 

		



		4. 

		Գնագոյացման մոդելը և ճշտումներ

		Բոլոր գները ֆիքսված են ծառայությունների մատուցման Պայմանագրի գործողության ողջ ժամկետի համար և ենթակա չեն որևէ շեղման, ինֆլյացիայի, տարադրամի փոխարժեքի տատանումների կամ նմանատիպ երևույթներով պայմանավորված այլ փոփոխությունների: Սպասարկման համար կանոնավոր վճարները կարող են փոփոխվել  միայն ծառայությունների մատուցման Պայմանագրում սահմանված փոփոխությունների վերահսկման ընթացակարի պայմաններով: Անցումային և տրանսֆորմացիոն գործընթացների հետ կապված ծախսերը (ինչպես սահմանված է համապատասխան պլանում) պետք է ներառվեն սպասարկման համար  կանոնավոր վճարներում, բայց կհաշվարկվեն փուլային գործընթացի շրջանակներում և վճարումը կիրականացվի փուլային գորընթացի տեստավորման/ստուգման դրական արդյունքի պայմաններում` փուլային գործընթացի ընդունման համար:  

		



		5. 

		Գները  ներառում են

		Ծառայությունների մատուցման պայմանագրում նշված գները պետք է 

a) Ներառեն. 

(i) Բոլոր ծախսերը` այդ թվում չնախատեսված ծախսերը, ինչպիսիք են՝ գործուղման ծախսեր, փաստաթղթերի բազմացման և ուղարկման հետ կապված ծախսեր) ինչպես նաև Մատակարարի վրադիր ծախսերը, Մատակարարի և երրորդ կողմի ծախսերը կապված  սարքավորման և ծրագրային ապահովման և արտադրության ծախսերը` արտադրության լիարժեք թողունակության ապահովման դեպքում (եթե անհրաժեշտ է); 

(ii) Հարկերի վճարում; 

(iii) Այն պայմանագրերի կառավարման հետ կապված ծախսերը, որոնք չեն փոխանցվել Մատակարարին, սակայն որոնք ԱրմենՏելը Մատակարարից պահանջում է կառավարել;

(iv) Բոլոր ծախսերը, որոնք վերաբերում են երրորդ կողմի պայմանագրերի փոխանցմանը, որոնք սահմանված են, որպես նախապես համաձայնեցված բացառություն և կապված են մրցակիցների պայմանագրերի հետ;

(v) Կառավարման ծախսերը;

(vi) Մաքսային վճարները;

(vii) Հարկեր/տուգանքներ պետական, դաշնային կամ տեղական հարկերի վճարուն; 

b) Չեն ներառում ավելացված արժեքի հարկերը;



		



		6. 

		Թափանցիկություն

		Մատակարարը պետք է կիրառի գնագոյացման թափանցիկ մոտեցում.

a) Գնման գործընթացի, պայմանագրի բանակցությունների և դրա իրականացման ընթացքում՝ (ներառյալ գնագոյացման և արդյունավետության մոդելների ընթացքում) ապահովել բավականաչափ մանրամասներ, որպեսզի ՛՛ԱրմենՏել՛՛ ՓԲ ընկերությանը հասկանալի լինեն Մատակարարի առաջարկի հիմքերը և ըստ այդմ՝ ծառայությունների մատուցման Պայմանագրում ընդգրկված վճարումները;

b) ՛՛ԱրմենՏել՛՛ ՓԲԸ-ի կողմից ձեռնարկված  ելքային փուլի աուդիտի իրականացման ողջ գործընթացի ընթացքում և «ԱրմենՏել» ՓԲԸ-ի կողմից իրականացվող ցանկացած վեճի/հետաքննության ժամանակ: 



		



		7. 

		Ճկունություն և որոշակի փոփոխվող իրավիճակներ

		՛՛ԱրմենՏել՛՛ ՓԲԸ-ն կարող է Մատակարարի ծախսերը համամասնորեն նվազեցնելով՝ նախապես 3 /երեք/ ամիս առաջ ծանուցելու պայմանով ա/ շահագործումից հանել/լուծածրել առանձին հարթակներ; բ/ անհրաժեշտության կամ նպատակահարմարության դեպքում, որպես ցանցի օգտագործման մեխանիզմի/միջոցառման մաս, ծառայությունների մատուցման Պայմանագրի գործողության շրջանակներից հանել առանձին մարզեր և/կամ մասնաճյուղեր; գ/ Ծառայությունների մատուցման Պայմանագրի գործողության շրջանակներից հանել պասիվ ենթակառուցվածքի շահագործումը, այն դեպքերում, օրինակ երբ այն անհրաժեշտ է որպես աշտարակի վաճառքի մի մաս կամ աշտարակի հետվարձակալության դեպքում: 

		



		Նախապայմանագրային փուլ



		8. 

		Իրավաբանական համալիր գնահատում

		Մատակարարը պատասխանատվություն է կրում համալիր իրավաբանական գնահատման իրականացման համար, որը անհրաժեշտ է ծառայությունների մատուցման Պայմանագրում ներառելու համար և պետք է հաստատի իր համաձայնությունը իրավաբանական համալիր գնահատման և դրա ավարտի վերաբերյալ, ներառյալ` առանց սահմանափակման, պայմանագրային հաստատումն առ այն, որ Մատակարարը ձեռնարկել է բոլոր անհրաժեշտ միջոցները, որպեսզի տեղեկացված լինի այն բոլոր դեպքերի և պայմանների մասին, որոնք կարող են ազդեցություն ունենալ ծառայությունների մատուցման Պայմանագրի իր կողմից կատարման վրա: Մատակարարի կողմից ցանկացած մերժում/անհնարինություն չիրականացնելու նշվածը չի ազատում Մատակարարին ծառայությունների մատուցման Պայմանագրով սահմանված իր պարտականություններից և իրավունք չի տալիս Մատակարարին կատարել գնի որևիցե փոփոխություն:

		



		Ընդհանուր



		9. 

		՛՛ԱրմենՏել՛՛ ՓԲԸ-ի կողմից լիազորումը

		՛՛ԱրմենՏել՛՛ ՓԲԸ-ն  կարող է լիազորել կամ որևէ կերպ փոխանցել իր իրավունքները և իրավական պաշտպանության միջոցները` մասամբ կամ ամբողջությամբ, համաձայն ծառայությունների մատուցման Պայմանագրի, երրորդ կողմին այն դեպքերում, երբ ՛՛ԱրմենՏել՛՛ ՓԲԸ-ն  կամ նրա համապատասխան կողմը (i) լուծարված է, (ii) որևէ կերպ փոխանցված կամ ներկայացված է աութսորսի, iii) վաճառված է, կամ (iv) հայտնված է այնպիսի իրավիճակում, երբ իր բիզնեսն ամբողջությամբ կամ դրա մի մասը` ակտիվները և/կամ ծառայությունները, որևէ կերպով փոխանցվում են առանց Մատակարարի համաձայնության: 

		



		10. 

		Գերակա օրենք 

		Ծառայությունների մատուցման գլխավոր պայմանագիրը կարգավորվում է Հայաստանի Հանրապետության օրենսդրությամբ: 

		



		11. a)

		Վեճերի լուծումը

		Ծառայությունների մատուցման Պայմանագրի շուրջ վեճերը սկզբնական փուլում ենթակա են կարգավորման համաձայն կողմերի միջև կարգավորման գործընթացի, համաձայն որի  դրանք կնշանակվեն կազմակերպություններում գործող տարբեր մակարդակների վրա:

		



		b)

		

		Ծառայությունների մատուցման Պայմանագրի շրջանակներում կողմերի միջև առաջացած վեճերի շուրջ լուծում չգտնելու դեպքում դրանք ենթակա են լուծման Երևանի արբիտրաժային դատարանի միջոցով:  

		



		Մատակարարի կողմից պայմանագրի լուծում



		12. 

		Մատակարարի կողմից լուծում

		Մատակարարը կարող է դադարեցման ժամկետից առնվազն 12 /տասներկու/ ամիս առաջ ներկայացնել ՛՛ԱրմենՏել՛՛ ՓԲԸ-ին  գրավոր ծանուցում Պայմանագրի դադարեցման մասին, որով կարող է լուծել Ծառայությունների մատուցման Պայմանագիրն ամբողջությամբ (այլ ոչ մասնակի),  եթե Մատակարարը կապահովի պայմանագրի դադարեցման գործընթացները և կապահովի  ներքոհիշյալ առաջադրված նպատակները. 

a) Ծառայությունների մատուցումը սկսելու ժամկետից անցել է առնվազն 24 (քսանչորս) ամիս: 

b) Մատակարարը դադարեցման մասին ծանուցագիրը հանձնելու ամսաթվով, պետք է ներկայացնի այդպիսի ծանուցման փաստը պաշտոնապես հաստատող վկայագիր Մատակարարի Գլխավոր գրասենյակից:.

c) Վերջնական և համապարփակ Ելքային պլանի ներկայացում, որը պատրաստված կլինի ըստ ելքային փուլին աջակցման գրաֆիկի ժամկետների, որոնք սահմանված են Ծառայությունների մատուցման Պայմանագրով:

d) Դադարեցման մասին ծանուցագրի հանձնումից ոչ ուշ քան 3 /երեք/ ամիս անց Մատակարարը պետք է տրամադրի իրավաբանակ համալիր գնահատման լիարժեք և ճշգրիտ տեղեկատվություն, ինչպես նշված է իրավաբանական համալիր գնահատման տեղեկատվությունյան մասւմ: 

e) Բոլոր գործող թողունակության ընդլայնման/արդիականացման և այլ ծառայությունները պետք է ընդունվեն ՛՛ԱրմենՏել՛՛ ՓԲԸ-ի կողմից մինչև  ծառայության մատուցման Պայմանագրի դադարեցումը: 

Այն դեպքերում, երբ Մատակարարը ցանկանում է միակողմանի լուծել պայմանագիրը,

a) ՛՛ԱրմենՏել՛՛ ՓԲԸ-ն իրավունք ունի  ստանալ պայմանագրի լուծման համար տույժ՝ մինչև լուծման մասին ծանուցագիրը ստանալու պահը նախորդող 12 /տասներկու/ ամսվա համար վճարված կամ վճարվելիք ընդհանուր գումարի 100 /հարյուր/ տոկոսի չափով:.

b) Մատակարարը` համաձայն պայմանագրի, շարունակում է պարտավորված լինել իրականացնելու ելքի հետ կապված լիարժեք աջակցություն՝ ըստ ծառայությունների մատուցման Պայմանագրի ելքային դրույթների (ներառյալ, սակայն չսահմանափակվելով ավարտական ելքային պլանի մշակմամբ՝ համաձայն պայմանագրով սահմանված ժամկետների, ելքային աջակցության ապահովմամբ, մատակարարի աշխատակազմի տեղափոխմամբ, ակտիվների տեղափոխմամբ և ՛՛ԱրմենՏել՛՛ ՓԲԸ-ի հաճախորդներին մատուցվող ծառայությունների անընդհատության ապահովմամբ):



		



		13. 

		Ելքի վերաբերյալ տեղեկատվություն

		Ոչ ուշ քան.  (i) 3 (երեք) ամիս լուծման մասին ծանուցագրի ներկայացման ժամկետից; (ii) 9 (ինը) ամիս Պայմանագրի ժամկետը  լրանալուց առաջ, Մատակարարը պետք է ներկայացնի իրավաբանական համալիր գնահատմանը վերաբերվող ճշգրիտ և լիարժեք տեղեկատվություն՝ օժանդակելու Բաց Որակավորման գործընթացի կրկնակի ներկայացմանւ և փոխարինող մատակարարին գործերի բարեհաջող հանձնմանը: Իրավաբանական համալիր գնահատման տեղեկատվությունը պետք է ներառի հետևյալը.

· Ծառայության մեջ մտնող ցանցային էլեմենտների լիարժեք ցանկ 

· Մանրամասն ներկայացված կազմակերպական կառուցվածք, որտեղ հստակ նշված են դերերն ու պարտականությունները; հիմնական աշխատակազմը, նրանց աշխատանքային փորձը և գիտելիքները, ինչպես նաև նրանց փոխհատուցումների և արտոնությունների փաթեթները:

· Երրորդ կողմի հետ պայմանագրերի լիարժեք ցուցակը և բոլոր համապատասխան հաշիվները (հաշվապահական հաշվառման փաստաթղթերը) վերջին 12 (տասներկու) ամիսների համար

· Համաձայն նախապես ներկայացված պրոֆիլակտիկ սպասարկման պլանների, վերջին 12/տասներկու/ ամիսների ընթացքում կատարված պրոֆիլակտիկ շահագործման աշխատանքների ցուցակը: 

· Վերջին 12 /տասներկու/ ամիսների ընթացքում գործող ընթացակարգերի նկարագրությունը:

· Տրամադրել և ՛՛ԱրմենՏել՛՛ ՓԲԸ-ի հետ համաձայնեցնել մանրամասն ելքային պլանը:

		



		Մատակարարին ներկայացվող փորձի և տեխնիկական պատրաստականության պահանջները



		14. 

		Տեխնիկական փորձ/Հավաստագրում

		Մատակարարի աշխատողները պետք է ունենան գիտելիք և աշխատանքային փորձ տեխնիկական բնագավառում.

· Պասիվ/ ակտիվ համակարգեր

· Օդափոխման համակարգեր

· Բենզինային և դիզել-գեներատորային սարքավորումներ

· Փոփոխական և հաստատուն հոսանքի Էլեկտրական համակարգեր (ՏԵ 6,10,35կվ), ԷՍԳ (օդային և ստորգետնյա 6, 10,35 կվ)

· Ենթակառուցվածքի սպասարկում, ներառյալ վերոհիշյալ համակարգերը 

· RAN Տեխնոլոգիա

· Բջջային 2G Տեխնոլոգիա

· Բջջային 3G Տեխնոլոգիա

· Բջջային 4G  Տեխնոլոգիա

· Բջջային  CDMA  Տեխնոլոգիա

· Ֆիքսված կապի ցանցերի Տեխնոլոգիաներ 

· PSTN, xDSL

· FTTx տեխնոլոգիա

· Տրանսպորտային տեխնոլոգիաներ

· Ռադիոռելեային կապուղիներ մայրուղային համակցումների համար (SDH)

·  Օպտիկական մանրաթել (DWDM)

		



		15. 

		Պահանջներ աշխատանքային փորձի վերաբերյալ

		· FLM Ընկերությունը պետք է ունենա առնվազն 5 տարվա ստուգված աշխատանքային փորձ RAN և/կամ Ֆիքսված կապի ցանցի շահագործման բնագավառում (FLM), ՀՀ տարածքում  Բջջային և/կամ Ֆիքսված և/կամ օպտիկամանրաթելային ցանցի անցկացման լրացուցիչ փորձը, կդիտարկվի որպես առավելություն (հղումների օրինակները պետք է պարունակեն ընդունման ակտեր և պայմանագրեր: 

· Ստուգված փորձ 100 հոգուց ավելի աշխատատեղ ունեցող մեծ հեռահաղորդակցության նախագծերի աշխատակազմի ղեկավարման բնագավառում (պետք է տրամադրվեն հղումների օրինակները (ընդունման ակտեր և պայմանագրեր):

· Ստուգված փորձ և Հայկական հավաստագիր, աշտարակների վրա աշխատելու համար (պետք է տրամադրվի առնվազն 10 աշխատակցի հավաստագրի պատճեն):

· Կլիմատիկ սարքավորման արտադրողի կողմից տրված սերտիֆիկատ (լիցենզիա) և ստուգված փորձ

· Էներգետիկայի ոլորտում ստուգված փորձ և հայկական սերտիֆիկացում (լիցենզիա)

· Նախագծերի կառավարման ապացուցված փորձ, ներառյալ PMP փորձ, հավաստիացված օրինակների և պայմանագրերի հղումներով:

· Աշխատանքի անվտանգության և առողջության կուլտուրայի սերտիֆիկատներ 



		










Մաս Բ. Մանրամասն պայմանագրային պահանջներ

		#

		Թեմա

		՛՛ԱրմենՏել՛՛ ՓԲԸ-ի պահանջներ

		Հապատաս-խանում է

(Այո/Ոչ)



		Համագործակցություն և կառավարում



		16. 

		Օպերացիոն համագործակցություն երրորդ կողմերի հետ

		Մատակարարը կկնքի օպերացիոն մակարդակի համաձայնագրեր (այսուհետ՝ յուրաքանչյուրը՝ ՕՄՀ) ՛՛ԱրմենՏել՛՛ ՓԲԸ-ի այլ մատակարարների հետ, եթե Մատակարարը կախվածություն ունի այլ մատակարարից, կամ այլ մատակարարն ունի կախվածություններ ՛՛ԱրմենՏել՛՛ ՓԲԸ-ից, և կներկայացնի այդպիսի ՕՄՀ-ն ՛՛ԱրմենՏել՛՛ ՓԲԸ-ի հաստատմանը: ՛՛ԱրմենՏել՛՛ ՓԲԸ-ի կողմից ցանկացած ՕՄՀ-ի հաստատումը հիմք չի հանդիսանում Մատակարարի կամ ցանկացած այլ մատակարարի  որևէ պարտավորվածության փոփոխության  համար և ոչ էլ սահմանափակում է ՛՛ԱրմենՏել՛՛ ՓԲԸ-ի որևէ իրավունք և իրավական պաշտպանության միջոցներ ընդդեմ Մատակարարի կամ որևէ այլ մատակարարի:

		



		Ֆինանսական հարցեր



		17. 

		Մատակարարը որպես պայմանագրի կողմ

		Մատակարարը պետք է լինի ֆինանսապես կայուն հաստատություն՝ գնման գործընթացի շրջանակներում սահմանված ծառայությունների մատուցման ստուգված պատմությունով:

		



		18. 

		Ֆինանսական, գործառնական և այլ ռեսուրսներ

		Ծառայությունների մատուցման Պայմանագրում Մատակարարը պետք է երաշխավորի, ներկայացի և պատասխանատվություն ստանձնի, որ ինքը տիրապետում է և գործողության ողջ ժամկետի ընթացքում կպահպանի բավարար և համապատասխան ֆինանսական, գործառնական և այլ անհրաժեշտ ռեսուրսներ՝ Ծառայությունների մատուցման պայմանագրի պայմանները կատարելու և  ՛՛ԱրմենՏել՛՛ ՓԲԸ-ին գնման գործընթացի փաստաթղթերում նշված նպատակներին հասնելու համար:   

		



		19. 

		Ֆինանսական վիճակ 

		Մատակարարի ֆինանսական վիճակի փոփոխության դեպքում, որը կարող է բացասաբար անդրադառնալ ծառայությունների մատուցման Պայմանագրով սահմանված պարտականությունների կատարմանը, Մատակարարը պարտավոր է, համաձայն Ծառայությունների մատուցման Պայմանագրի, այդպիսի փոփոխության մասին պատշաճ կարգով տեղյակ պահել ՛՛ԱրմենՏել՛՛ ՓԲԸ-ին: Մատակարարի ֆինանսական վիճակի բացասական փոփոխության դեպքում ՛՛ԱրմենՏել՛՛ ՓԲԸ-ն իրավունք է վերապահում պահանջել լրացուցիչ ֆինանսական երաշխիքներ, իսկ եթե այդպիսի վատթարացումը էական է, ապա իրավունք է վերապահում լուծել Ծառայությունների մատուցման Պայմանագիրը: 

		



		Երաշխիքներ



		20. a)

		Մատակարարի երաշխիքները Պայմանագիր կնքելն ի վիճակի լինելու վերաբերյալ 

		Մատակարարը երաշխավորում է, որ չի հանդիսանում որևէ դատական գործի մասնակից, որը կարող է էապես բացասաբար անդրադառնալ Ծառայությունների մատուցման պայմանագրով սահմանված իր պարտականությունների կատարման վրա:   

		



		b)

		

		Մատակարարը երաշխավորում է, որ չի կրում որևէ պայմանագրային պարտավորվածություն, որը կարող է էապես բացասաբար անդրադառնալ Ծառայությունների մատուցման պայմանագրով սահմանված իր պարտականությունների կատարման վրա:

		



		՛՛ԱրմենՏել՛՛ ՓԲԸ-ի պարտականությունները



		21. 

		՛՛ԱրմենՏել՛՛ ՓԲԸ-ի գործառնական պարտականությունները

		Բաց Որակավորման գործընթացի ընթացքում համաձայնեցված պարտականությունների բաշխման RACI մատրիցայում սահմանված ՛՛ԱրմենՏել՛՛ ՓԲԸ-ի պարտականությունները հանդիսանում են ՛՛ԱրմենՏել՛՛ ՓԲԸ-ի միակ գործառնական պարտականություններ՝ ըստ Ծառայությունների մատուցման  պայմանագրի:

		



		Գներ և հաշիվների ներկայացում



		22. 

		Արժեքը ենթակա չէ բարձրացման, եթե նշված չէ գին

		Եթե Մատակարարից պահանջվում է կատարել որևէ պարտականություն Ծառայությունների մատուցման Պայմանագրի շրջանակներում և այդպիսի պարտականության համար գին սահմանված չէ, ապա Մատակարարը պետք է կատարի այդ պարտականությունը առանց լրացուցիչ վճարման: Նոր ծառայությունների համար վճարումները պետք է համաձայնեցվեն փոփոխությունների վերահսկման ընթացակարգի միջոցով: 

		



		23. 

		Հարկեր

		Մատակարարը կրում է իր գործունեության հետ կապված բոլոր հարկերի վճարման պատասխանատվությունը: 

		



		24. a)

		Հաշվի ներկայացում

		Մատակարարը պետք է պահպանի ՛՛ԱրմենՏել՛՛ ՓԲԸ-ի հաշիվների ներկայացման ստանդարտ գործընթացները: 

		



		b)

		

		Մատակարարը պարտավոր է ներկայացնել այն հաստատող փաստաթղթերը, որոնք  ՛՛ԱրմենՏել՛՛ ՓԲԸ-ին անհրաժեշտ կլինեն, որպես հաշիվը ուղեկցող: 

		



		25. 

		Փոխհաշվարկներ

		՛՛ԱրմենՏել՛՛ ՓԲԸ-ն իրավունք է վերապահում կատարել ցանկացած գումարի փոխհաշվարկներ Մատակարարի հետ վերջինիս վճարվելիք գումարների մասով:  

		



		Կատարման պատասխանատվություն, ներկայացուցչություն, երաշխիքներ և փաթեթներ



		26. a)

		Սպասարկում/ աջակցում

		Մատակարարը պետք է պահպանի ցանցը լավ աշխատանքային վիճակում, համաձայն Ծառայությունների մատուցման Պայմանագրի բոլոր պահանջների: Մատակարարը պետք է կազմի և պահպանի պլանային սպասարկման աշխատանքների լողացող գրաֆիկ, որը պետք է համաձայնեցնի ՛՛ԱրմենՏել՛՛ ՓԲԸ-ի հետ:  

		



		b)

		

		Վթարա-վերականգնողական յուրաքանչյուր սպասարկում իրականացնելուց առաջ  Մատակարարը  պետք է ՛՛ԱրմենՏել՛՛ ՓԲԸ-ին տեղեկացնի այդ մասին, վերջինիս համար ընդունելի հնարավոր ողջամիտ ժամկետում: 

		



		c)

		

		Սպասարկման բոլոր աշխատանքները պետք է կատարվեն այնպես և այնպիսի ժամանակահատվածում, որպեսզի հնարավոր լինի խուսափել (իսկ այն դեպքերում, երբ խուսափել հնարավոր չէ, ապա՝ նվազագույնի հասցնել) ցանցի աշխատանքի, ծառայությունների մատուցման խափանումներից և ԱրմենՏել ՓԲԸ հաճախորդներին անհանգստություն պատճառելուց: 

		



		d)

		

		Մատակարարը պետք է ապահովի պրոֆիլակտիկ սպասարկման նորմատիվ պահանջների կատարումը: 

		



		e)

		

		Ծառայությունների մատուցման Պայմանագրի գործողության ժամկետի ընթացքում Մատակարարը պարտավորվում է տեղեկատվություն տրամադրել ՛՛ԱրմենՏել՛՛ ՓԲԸ-ին՝ տեղեկատվություն, շահագործման ձեռնարկներում տեղի գտած փոփոխությունների վերաբերյալ, որոնք վերաբերվում են նոու-հաուին և աշխատակազմի կոնտակտային տվյալները:  

		



		27. a)

		Ենթակապալառուներ

		Մատակարարը երաշխավորում և պարտավորվում է, որ չի մատուցի կամ չի իրականացնի ամբողջ ծառայությունները կամ դրանց մի մասը ենթակապալառուների միջոցով (ներառյալ Մատակարարի ցանկացած մասնաճյուղ կամ ընկերությունների խումբը), կամ չի թույլատրի ենթակապալառուներին/այլ երրորդ անձանց մուտք ունենալ դեպի ՛՛ԱրմենՏել՛՛ ՓԲԸ-ի համակարգեր կամ տվյալներ՝ առանց այդ մասին ՛՛ԱրմենՏել՛՛ ՓԲԸ-ին լիարժեք տեղյակ պահելու, որը կարող է ենթակա լինել ՛՛ԱրմենՏել՛՛ ՓԲԸ-ի կողմից մերժման: ՛՛ԱրմենՏել՛՛ ՓԲԸ-ն կարող է իր բացարձակ հայեցողությամբ մերժել Մատակարարի կողմից առաջարկվող ցանկացած ենթակապալառուի: Եթե Մատակարարը մտադրություն ունի օգտվելու ենթակապալառուների ծառայություններից, ապա  ծառայությունների մատուցման Պայմանագրի սկզբում պետք է այդ ենթակապալառուների մասին մանրամասն տվյալները տրամադրի ՛՛ԱրմենՏել՛՛ ՓԲԸ-ին, որպեսզի այդ ենթակապալառուները այնքանով, որքանով ՛՛ԱրմենՏել՛՛ ՓԲԸ-ն չի մերժի, ներառված լինեն Ծառայությունների մատուցման  պայմանագրում:  

		



		b)

		

		Մատակարարը պետք է կիրառի պատշաճ արհեստավարժություն և ցուցաբերի հոգածություն յուրաքանչյուր ենթակապալառուի ընտրության և նշանակման հարցում` երաշխավորելով, որ մատակարարը ունակ է ա) կառավարել ենթակապալառուներին` համաձայն ոլորտում ձևավորված լավ պրակտիկայի, բ) իր պարտականությունների կատարումը` համաձայն ծառայությունների մատուցման Պայմանագրի  գ) լիազորել, թարմացնել կամ այլ կերպ փոխանցել ՛՛ԱրմենՏել՛՛ ՓԲԸ-ին կամ որևէ փոխարինող մատակարարի յուրաքանչյուր ենթապայմանագրից բխող իր այն իրավունքները և/կամ պարտականությունները, որոնք վերաբերում են բացառապես Ծառայությունների մատուցման  Պահմանագրին:

		



		c)

		

		Մատակարարը պետք է ապահովի իր ենթակապալառուների կողմից Ծառայությունների մատուցման Պայմանագրի դրույթների, կանոնների և օրենքների պահպանումը:  

		



		d)

		

		Մատակարարը չպետք է թույլատրի իր ենթակապալառուներին ծառայություններ մատուցել որոշակի վայրերից, եթե այդպիսիք հակասում են գործող օրենսդրությանը:

		



		e)

		

		Մատակարարը չպետք է թույլատրի իր ենթակապալառուներին մտնել ենթակապալի պայմանագրային հարաբերությունների մեջ առանց ՛՛ԱրմենՏել՛՛ ՓԲԸ-ի կողմից նախապես ստացված գրավոր համաձայնության` անհիմն պատճառներով չմերժվելու նպատակով:  

		



		f)

		

		Մատակարարը պետք է վարի բոլոր ենթակապալառուների ցուցակ և կանոնավոր կերպով այն տրամադրի ՛՛ԱրմենՏել՛՛ ՓԲԸ-ին:  

		



		g)

		

		Մատակարարը ոչ մի պարագայում չի ազատվում Ծառայությունների մատուցման Պայմանագրով ստանձնած իր պարտականությունների կատարումից՝ իր կողմից որևիցե ենթակապալառուի ծառայություններից օգտվելու արդյունքում: Մատակարարը ամբողջությամբ և լիարժեքորեն կրում է պատասխանատվություն յուրաքանչյուր ենթակապալառուի կատարած գործողությունների և բացթողումների և/կամ անգործության համար, որը կվերաբերվի Ծառայությունների մատուցման Պայմանագրին: 

		



		c)

		

		Վթարի դեպքում Մատակարարը պետք է կիրառի ՛՛ԱրմենՏել՛՛ ՓԲԸ-ի կողմից հաստատված բիզնես-գործընթացների անընդհատության ապահովման և վթարա-վերականգնողական աշխատանքների   վերջին հասատված պլանը:

		



		d)

		

		՛՛ԱրմենՏել՛՛ ՓԲԸ-ի բիզնես-գործընթացների անընդհատությանը և վթարա-վերականգնողական աշխատանքների գործընթացները պետք է կցվեն Ծառայությունների մատուցման Պայմանագրին: 

		



		e)

		

		Մատակարարը պետք է երաշխավորի իր կողմից ծառայությունների մատուցմանն առնչվող անվտանգության բոլոր սերտիֆիկատների ձեռքբերումն ու պահպանումը՝ առանց սահմանափակման, ներառելով  ISO 27001 կամ համարժեք սերտիֆիկատները: 

		



		Ընդհանուր կոմպլայենսի պարտականություններ



		28. 

		Օրենքներ, հրահանգներ և քաղաքականություններ 

		Մատակարարը իր հաշվին պետք է ապահովի. 

a) Այն օրենքների և կանոնակարգերի կատարումը, որոնք վերաբերում են. Մատակարարի կողմից իր բիզնեսը վարելուն՝ ներառյալ աշխատանքի տեղավորումը, հարկերը, շրջակա միջավայրի պաշտպանության, աշխատանքի անվտանգության և առողջության մասին օրենքները; կարգավորում են Մատակարարի ծառայությունների մատուցման ունակությունները (ներառյալ տվյալների պաշտպանության օրենքները); ընդունված են և կիրառվում են այն երկրների կողմից, որտեղ այդպիսի ծառայությունների մատուցումը կիրառելի է, վերաբերում են ծառայություններին և կարգավորում են դրանք:   

b) Հակակոռուպցիոն և ֆրոդի դեմ պայքարի քաղաքականության, ուղեցույցների, կանոնակարգերի, օրենսդրության կատարումը;

c) ՛՛ԱրմենՏել՛՛ ՓԲԸ-ի կողմից Մատակարարին տրվող գրավոր ցուցումների կատարումը, որոնք վերաբերվում են գործող բոլոր օրենքների և կանոնների և/կամ քաղաքականության փոփոխության,  ՛՛ԱրմենՏել՛՛ ՓԲԸ-ի գործընթացների և ընթացակարգերի Մատակարարի կողմից պահպանմանը;

d) ՛՛ԱրմենՏել՛՛ ՓԲԸ-ի բոլոր քաղաքականությունները և կանոնակարգերը (առանց բացառության ներառյալ տեխնոլոգիաների, անվտանգության և պահպանության կարգերը), որոնք գործում են սկսած Ծառայությունների մատուցման պայմանագրի գործողության մեջ մտնելու օրվանից և գործողության ժամկետի ընթացքում այդ քաղաքականությունների փոփոխման դեպքում  ներառյալ առաջարկի գոյություն ունեցող ժամկետները և ելքային փուլը:

		



		29. 

		Տվյալների պաշտպանություն

		Մատակարարը պետք է ապահովի տվյալների պաշտպանության և փոխանցման մասին տեղական օրենսդրության կատարումը: 

		



		30. 

		Փոփոխություններ գործող օրենսդրությունում

		Մատակարարը չի ազատվում Ծառայությունների մատուցման Պայմանագրով սահմանված իր պարտականությունների կատարումից և չի ստանում վարձավճարի բարձրացման իրավունք օրենսդրությունում որևէ փոփոխության արդյունքում:   

		



		31. 

		Փոստաթղթերի պահպանում

		Մատակարարը պետք է ամբողջությամբ պահպանի Ծառայությունների մատուցման Պայմանագրի պայմանների համաձայն բոլոր փաստաթղթերը և տեղեկատվական նյութերը, որոնք վերաբերվում են հաշիվների ներկայացմանը և ծառայությունների մատուցմանը` 7 տարվա ընթացքում (եթե առավել երկար ժամանակահատված նախատեսված չէ օրենքով):

		



		32. a)

		Աուդիտի անցկացման իրավունքներ

		Մատակարարը պետք է թույլատրի ՛՛ԱրմենՏել՛՛ ՓԲԸ-ին աուդիտի ենթարկել Մատակարարի գրանցումները, գործառնությունները և տարածքները՝ հաշիվների և Ծառայությունների մատուցման Պայմանագրի դրույթների կատարման նպատակով: Մատակարարը պետք է ապահովի ողջամիտ աջակցություն նշված գործընթացի իրականացման ընթացքում: 

		



		b)

		

		՛՛ԱրմենՏել՛՛ ՓԲԸ-ին պետք է թույլատրվի աուդիտ անցկացնել իր հայեցողությամբ և ողջամիտ ժամանակ՝ այդ մասին հիմնավոր և պատշաճ կերպ տեղյակ պահելով Մատակարարին: 

		



		c)

		

		Մատակարարը պետք է թույլատրի ՛՛ԱրմենՏել՛՛ ՓԲԸ-ին իրականացնել մատակարարված նյութերի ընդունման ընտրանքային ստուգում (նյութերի և ծառայությունների ընդհանուր պահանջարկի մինչև 10%-ի չափով): Եթե ստուգումների արդյունքում հայտնաբերվի, որ որպես օրինակ վերցված նյութերն անընդունելի քանակի են, որպեսզի համապատասխանեն  Ծառայությունների մատուցման Պայմանագրով սահմանված չափանիշներին, ապա ըստ ՛՛ԱրմենՏել՛՛ ՓԲԸ-ի բացարձակ հայեցողության ՛՛ԱրմենՏել՛՛ ՓԲԸ-ն կարող է վերահսկողության շեմը բարձրացնել մինչև 25%: Մատակարարը պետք է տրամադրի ստուգման վերաբերյալ ցանկացած աուդիտորական գրառունմեր, որոնք կապ ունեն տվյալ գործի հետ: 

		



		d)

		

		Մատակարարը պետք է իր հաշվին վերացնի աուդիտի արդյունքում հայտնաբերված ցանկացած անհամապատասխանություն: Աուդիտի կողմից ցանկացած անհամապատասխանություն հայտնաբերելու դեպքում ՛՛ԱրմենՏել՛՛ ՓԲԸ-ն կարող է իր հայեցողությամբ` ողջամիտ հիմնավորմամբ,  անկացնել պարբերական աուդիտներ Մատակարարի հաշվին, պարզելու համար թե արդյոք վերացվել են այդ անհամապատասխանությունները: Եթե անհամապատասխանությունը ողջամիտ պատճառ է հանդիսանում ՛՛ԱրմենՏել՛՛ ՓԲԸ-ի համար ավելի հաճախ անցկացնելու աուդիտներ՝ Ծառայությունների մատուցման Պայմանագրի դրույթների կատարմանապահովման նպատակով, ապա Մատակարարը պարտավոր է կրել այդ լրացուցիչ աուդիտների ծախսերը:

		



		33. 

		Գաղտնիություն

		Մատակարարը պետք է համաձայնվի գաղտնիության մասին դրույթների պայմաններին, որոնք սահմանափակում են ՛՛ԱրմենՏել՛՛ ՓԲԸ-ի վերաբերյալ գաղտնի տեղեկատվության օգտագործումը և տարածումը, ներառյալ ցանկացած նյութեր կամ տվյալներ, որոնք առնչվում են Ծառայությունների մատուցման Պայմանագրին: 

		



		34. 

		Հրապարակում

		Մատակարարը չպետք է հրապարակի, տարածի կամ թողարկի որևէ հայտարարություն, հոդված, գովազդ, հասարակական կամ մասնավոր հայտարարություն` Ծառայությունների մատուցման պայմանագրի վերաբերյալ, ինչպես նաև վերը նշված ցանկացած ծառայությունների, քննարկումների կամ բանակցությունների վերաբերյալ, եթե դա  նախապես գրավոր համաձայնեցված չէ ՛՛ԱրմենՏել՛՛ ՓԲԸ-ի կողմից:

		



		35. a)

		Շահերի բախում

		Ծառայությունների մատուցման Պայմանագիր կնքելիս Մատակարարը պետք է երաշխավորի շահերի բախման բացակայության փաստը:

		



		b)

		

		Մատակարարը համաձայնում է շահերի բախում առաջանալու դեպքում այդ մասին անհապաղ կերպով ծանուցել ՛՛ԱրմենՏել՛՛ ՓԲԸ-ին: 

		



		Մատակարարի կողմից պարտականությունների չկատարման/ խախտման դեպքերում ՛՛ԱրմենՏել՛՛ ՓԲԸ-ի իրավունքները և իրավական պաշտպանության միջոցները 



		36. a)

		Ծառայությունների մատուցման ուշացած կամ ոչ պատշաճ կատարման դեպքում իրավական պաշտպանության միջոցները

		Մատակարարը ընդունում և համաձայնվում է, որ ՛՛ԱրմենՏել՛՛ ՓԲԸ-ն իրավունք ունի կիրառել իրավական պաշտպանության միջոց կամ միջոցներ՝ աշխատանքների ոչ պատշաճ կամ ուշացած կատարման դեպքում (որոնք վերաբերվում են աշխատանքների կատարման ժամկետների և չափանիշներին) և կարող է ընտրել համապատասխան պաշտպանության միջոցն ըստ իր հայեցողության: 

		



		b)

		

		Ուշացած կամ ոչ պատշաճ աշխատանքների կատարման հարցը լուծելու այլընտրանքային պաշտպանության միջոց ընտրելիս` ՛՛ԱրմենՏել՛՛ ՓԲԸ-ն չի հրաժարվում Ծառայությունների մատուցման Պայմանագիրը լուծելու իր իրավունքից:

		



		37. a)

		Շտկումների պլան

		Մատակարարը պատասխանատու է մշակելու և իրականացնելու շտկման պլան, որը հաստատված է ՛՛ԱրմենՏել՛՛ ՓԲԸ-ի կողմից վերջինիս բացարձակ հայեցողությամբ: 

		



		b)

		

		՛՛ԱրմենՏել՛՛ ՓԲԸ-ն  կարող է մերժել ցանկացած շտկման պլան, եթե գտնում է, որ պլանի նախագիծն անհամապատասխան է, որպես օրինակ. 

a) Պատշաճ կերպով գնահատելու անբավականաչափ մանրամասներ 

b) Պլանի իրականացումը կարող է երկար տևել;

c) Պլանը չի կանխարգելի համապատասխան վթարի կրկին ծագելու հնարավորությունը; 

d) Պլանը կվերացնի վթարը, սակայն ՛՛ԱրմենՏել՛՛ ՓԲԸ-ի համար անընդունելի ձևով: 

		



		38. a)

		Պաշտպանության  պրոակտիվ միջոցներ

		՛՛ԱրմենՏել՛՛ ՓԲԸ-ի պահանջի համաձայն Մատակարարը պարտավոր է առանց որևիցե լրացուցիչ վճար պահանջելու լրացուցիչ ռեսուրս հատկացնել ծառայությունների մատուցման ժամանակ առաջացած վթարների վերականգնողական աշխատանքների համար: 

		



		b)

		

		Լուրջ բնույթի և չվերականգնված վթարները ենթարկվում են էսկալացիայի արագացված գործընթացին և Մատակարարը պետք է ապահովի  ընկերության բարձրաստիճան օզակի մասկակցությունը: 

		



		c)

		

		Լուրջ և չվերականգնված վթարների դեպքում կողմերի անհամաձայնության ժամանակ, ՛՛ԱրմենՏել՛՛ ՓԲԸ-ն իրավունք է վերապահում տվյալ վեճի վերաբերյալ թողարկել մամլո հաղորդագրություն՝ գրավոր, հարցազրույցի միջոցով կամ որևէ այլ եղանակով: 

		



		d)

		

		Մատակարարը ՛՛ԱրմենՏել՛՛ ՓԲԸ-ի պահանջով պետք է նշանակի օպերատիվ խումբ, որը ինտենսիվ կերպով կաշխատի ցանկացած վթարի վերացման և/կամ դրա պատճառով առաջացած հետևանքների վերացման ուղղությամբ: 

		



		e)

		

		Մատակարարը պետք է ապահովի ՛՛ԱրմենՏել՛՛ ՓԲԸ-ին վաղ տեղեկացում (մանրամասն գրավոր ծանուցման միջոցով) ծառայությունները մատուցելու հետ կապված խնդիրների կամ վթարի մասին տեղեկանալուց անմիջապես հետո: 

		



		39. 

		Փոխարինող ծառայություններ

		Պարտավորությունների չկատարման դեպքում, իրավունքների փոխանցման, որպես առանձին և զուգահեռ միջոց, ՛՛ԱրմենՏել՛՛ ՓԲԸ-ն կարող է այն ծառայությունների կամ դրանց համապատասխան մի մասի, որոնց չտրամադրելու/ոչ պատշաճ տրամադրելու հետևանքով,  որի պատճառով առաջացել է ՛՛ԱրմենՏել՛՛ ՓԲԸ-ի  իրավունքների փոխանցման իր իրավունքի կիրառումը, կարող է ձեռք բերել փոխարինող ծառայությունների տրամադրում: 

		



		40. 

		Արդյունքների մերժում

		Այն դեպքերում, երբ Մատակարարի կողմից հանձնված աշխատանքը հնարավոր չէ ընդունել ծայրահեղ վերջնաժամկետում կամ փուլի ավարտի ամսաթվին կամ մերժվել է ՛՛ԱրմենՏել՛՛ ՓԲԸ-ի կողմից 2/երկու/ և ավելի անգամ, ՛՛ԱրմենՏել՛՛ ՓԲԸ-ն իրավունք ունի:

a) Պահանջել ցանկացած ծախսի փոխհատուցում, որը վճարվել է այդ արդյունքի և բոլոր համապատասխան արդյունքների համար, որոնք չեն կարող չեն իրականանա կամ որոնց իրականացումը հնարավոր չէ առանց նշվածի օգտագործմամբ;

b) Ընդունել արդյունքը, սակայն պահանջել Մատակարարից նվազեցնել այդ արդյունքի արժեքը՝ ողջամիտ չափով: 

		



		41. 

		 Մատակարարի վերալիազորման իրավունքի բացակայություն

		Ծառայությունների մատուցման Պայմանագրի համաձայն` պայմանագիրը, իրավունքները, պարտականություններն ու պաշտպանության միջոցները չեն կարող Մատակարարի կողմից վերահանձնարարվել, փոխանցվել կամ վերալիազորվել ամբողջությամբ կամ մաս-մաս (ներառյալ օրենքի ուժով, վերահսկողության փոփոխությամբ կամ այլ կերպ) առանց ՛՛ԱրմենՏել՛՛ ՓԲԸ-ի կողմից նախապես ստացված գրավոր համաձայնության: 

		



		՛՛ԱրմենՏել՛՛ ՓԲԸ-ի տարածքների և ակտիվների օգտագործումը



		42. a)

		Տարածքներ և ակտիվներ



		Տարածքները (գրասենյակային տարածքները կամ պահեստները՝ անկախ սեփականության և վարձակալության ձևից) չեն փոխանցվում Մատակարարին:  

Մատակարարի կողմից նման պահանջ լինելու և ԱրմենՏելի կողմից այն համաձայնեցնելու դեպքում  ՛՛ԱրմենՏել՛՛ ՓԲԸ-ն Մատակարարի համար կապահովի աշխատանքային տարածք, ԱրմենՏել ՓԲԸ-ի որոշակի ակտիվներին հասանելիություն՝ ՛՛ինչպես կա, որտեղ կա՛՛ և ՛՛իր բոլոր թերություններով՛՛ սկզբունքի հիման վրա՝ բացառապես ծառայությունների մատուցման նպատակով: Եթե Մատակարարը պահանջվում է օգտագործել ՛՛ԱրմենՏել՛՛ ՓԲԸ-ի տարածքները, ապա կողմերը կբանակցեն այդ պայմանների շուրջ, որոնք կլինեն «պարզած ձեռքի հեռավորության» կոմերցիոն հիմքով:

		



		b)

		

		Մատակարարը պետք է համապատասխանի ՛՛ԱրմենՏել՛՛ ՓԲԸ-ի աշխատանքային տարածքներին և ակտիվներին, ինչպես նաև գործող անվտանգությանը և պահպանությանը վերաբերվող բոլոր պահանջներին և սահմանափակումներին, որոնք օգտագործվում են/հասանելի են Մատակարարին: 

		



		c)

		

		Ծառայությունների մատուցման համար անհրաժեշտ բոլոր այլ օբյեկտները ու ակտիվները պետք է տրամադրվեն Մատակարարի կողմից:

